
Frenc ta' 1-Gharb - 1 

Sensiela gdida ta' 
Angelo Xuereb 

Min kien 
FrenC tal-Gliarb? 

Frenc tal-Gharb twieled fil-1892 u miet fil-1967. 
Majtu kienet wahda semplici: dik lijahdem fir-raba' 
ujaghmel il~gid bil-mezzi li kienjista'. Madankollu 
tifkiritu ghadha hajja fbosta Maltin u Ghawdxin. 
Nistghu nghidu li huwa kien il-bidwi li sthajluh 
tabib. 

Ix-xoghol ta' Frenc kien ta' bidwi. Dak ii-imien 
ma kienx hawn 1-ghodod tal-lum, u ghalhekk ix­
xoghol fir-raba' kien aktar diffiCli. Anke meta kiber 
fil-popolarita, meta kienjfejjaq permezz tal-hxejjex. 
huwa baqa' jmur jahdem fil-ghalqa. Pero, kieku 
kellna nistaqsu: ghaliex il-memorja tieghu baqghet 
daqshekk maghna?, ir-risposta tohrog wahidha. 
Frenc tal-Gharb habb il-Madonna ta' Pinu, qatt 
ma fittex il-popolarita, kien jitlob u dejjem kien 
jaghmel, kif kien jista', gid materjali kif wkoll 
spiritwali lill-proxxmu tieghu. 

Fil-lingwa Latina hemm proverb ju li jghid "Madd 
ma jista jaghti minn dak li m'ghandux". U hekk 
jigri fkull bniedem. U Frenc tal-Gharb kien wiehed 
minn dawk li kellu mah:iuna go fih imhabba lejn 
Alla u lejn il-Madonna ta' Pinu, kif ukoll hegga 
biex jghin lill-proxxmu. 

Ghalkemm Frenc tal-Gharb ghex qabel il­
Koncilju Vatikan II, nistghu nghidu li huwa kien 
qieghed jghix 1-ispiritwalita lajkali kif imhabbra 

mill-Koncilju. Minkejja li hafna nies kienu jmorru 
ghandu, hu baqa' jmur ghax-xoghol tieghu tal­
ghalqa. I:ida huwa ma waqafx hemm biss. Huwa 
ghamel kull ma seta' u kull ma nebbhu Alla ghall­
akbar glorja tal-Mulej. 

Huwa ghamel kull ma seta' biex is-Saltna t'Alla 
tikber. Kellu 1-progett tal-Via Sagra fuq t'Ghammar; 
ghen permezz ta' pariri materjali u spirtwali lil 
dawk kollha li rrikorrew ghandu; u fuq kollox kien 
bniedem ta' hajja nterjuri u talb. Darba lil wahda 
mara qalilha: "Ahjar li 1-bniedem ibati ghomru 
kollu. milli jaghmel dnub mejjet wiehed". 

Ma kienx bniedem perfett, iida bil-mod rebah 
ukoll id-difetti fil-karattru tieghu. In-nies ingibdet 
warajh ghax raw fih bniedem mimli bl-ispirtu t'Alla, 
imheggeg biex jaghmel il-gid. Infatti, nistghu 
nghidu li huwa ghandu 1-mertu li kien wiehed minn 
ta' 1-ewwel li bedajaghmel iljieli ta' talb fil-pubbliku 
fpostijiet differenti. 

Frenc tal-Gharb ghandu messagg spiritwali 
ghall-bniedem tal-lum. Kull xoghol gej minn Alla. 
Ghalhekk, meta il-bniedem ikun qieghed jahdem, 
hujissieheb fil-pjan t'Alla. Iida max-xoghol tieghu 
ta' kuljum li jrid jaghmel, Frenc tal-Gharb 
jghallimna li ghandna naghmlu 1-gid materjali u 
spiritwali possibbli lill-proxxmu taghna. 


